
«------» ---------------------- 2017 թվական     N ------Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ 

ԱՊՐԻԼԻ 20-Ի  N 438 ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2002 թվականի ապրիլի 20-ի «Պատմության և մշակույթի անշարժ հուշարձանների պետական հաշվառման, ուսում​նասիրման, պահպանության, ամրակայման, նորոգման, վերականգնման և օգտագործման կարգը հաստատելու մասին» N 438 որոշմամբ հաստատված  կար​գում (այսուհետ՝ կարգ) կատարել հետևյալ փոփոխությունները և լրացումը`

1) կարգի 6-րդ կետը շարադրել հետևյալ խմբագրությամբ.   

«6. Գիտարշավի ընթացքում հայտնաբերված պատմամշակութային արժեք ունեցող անշարժ օբյեկտին վերաբերող հաշվառման փաստաթղթերի (վկայագիր, վավերագրեր և ցուցակ) կազմման  կամ ճշգրտման նպատակով տեղում, ըստ անհրաժեշտության, գրառվում են նկարագրական, տեղագրական, բնութա​գրական տվյալները, սխեմատիկ կերպով չափագրվում է օբյեկտը (համալիրները` 1:200 կամ 1:500, առանձին կառույցները` 1:50 կամ 1:100 մասշ​տաբ​ներով), լուսանկարվում և ազգային գեոդեզիական կոորդինատային համակարգում (WGS-84 (ՎԻ ՋԻ ԷՍ-84) (ARMREF 02) ներառման նպատակով կադաստրի պետական լիազոր մարմնից ստացված 1: 10000 մասշտաբի տեղագրական հիմքի վրա նշվում է օբյեկտի տեղը (մոնումենտալ արվեստի բնույթի օբյեկտի դեպքում), արտաքին չափսերը և  տարածքի սահմանը կոորդինատային տվյալներով (ճշտությամբ): Հնագիտական հուշարձաններում, վերգետնյա հետազոտու​թյուններից բացի, անհրաժեշտության դեպքում՝ սահմանված կարգով կատարվում են նաև փոքրածավալ հետախուզական պեղումներ:».
2) կարգի 34-րդ կետը շարադրել հետևյալ խմբագրությամբ.   

«34. Հուշարձանի տարածքի շուրջը սահմանվող պահպանական գոտիների նախագծերում  (N 3 ձևը կցվում է) նշվում են հուշարձանի համառոտ բնութագիրը, ազգային գեոդեզիական կոորդինատային համակարգում (WGS-84 (ՎԻ ՋԻ ԷՍ-84) (ARMREF 02) ներառման նպատակով կադաստրի պետական լիազոր մարմնից ստացված 1:10000 մասշտաբի կադաստրային քարտեզի վրա՝ կոորդինատային տվյալներով, պահպանական գոտիների սահմանները (որոնց ճշտությունը կարող է լինել մինչև 3 մետր), պայմանակարգը և մոտենալու ուղիները:»:

3) կարգին կից  N 1 և N 3 ձևերը շարադրել նոր խմբագրությամբ` համաձայն հավելվածի.
4) կարգի 109-րդ կետում «տրամադրել» բառից հետո հանել «բացառությամբ զբոսաշրջությունը խթանող դեպքերի» բառերը:
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

                 ՎԱՐՉԱՊԵՏ                                                Կ. ԿԱՐԱՊԵՏՅԱՆ

ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ԱՊՐԻԼԻ 20-Ի  N 438 ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ  ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ՄԱՍԻՆ
1. Անհրաժեշտությունը
Հայաստանի Հանրապետության կառավարության որոշման ընդունման անհրաժեշտությունը պայմանավորված է հանրապետության տարածքում գործող WGS-84 համաշխարհային գեոդեզիական կոորդինատային համակարգի կիրառումն ապահո​վելու անհրաժեշտությամբ, ինչը հնարավորություն կտա հազարավոր և ավելի կիլոմետր գծային չափումների դեպքում պատմամշակութային հուշարձանների տեղադիրքի վերաբերյալ ստանալ առավելագույն ճշտություններ: Համակարգի ներդրմամբ յուրաքանչյուր հուշարձանի վերաբերյալ հստակ տեղե​կույթը թույլ կտա դրանք արտահայտել հաշվառման փաստաթղթերում՝ նպաստելով բնական պայման​ներում ինչպես հնագիտական, այնպես էլ մոնումենտալ արվեստի հուշարձանների տեղավայրի որոշմանը: WGS-84 կոորդինատային համակարգի կիրառումը հնարավորություն կտա նաև համադրել պատմության և մշակույթի անշարժ հուշարձանների` օրենքով սահմանված պահպանական գոտիների համակարգի սահմանների կոորդինատները հողաշինական և այլ քարտե​զագրական նյութերի հետ և ապահովել նույնականությունը:

  Միաժամանակ Հայաստանի Հանրապետության կառավարության որոշման ընդունման անհրաժեշտությունը պայմանավորված է Հայաստանի Հանրապետու թյան կառավարու-թյան 2015 թվականի դեկտեմբերի 10-ի N 54 նիստի արձանագրության 30-րդ կետի «Զբոսաշրջության նպատակով քարանձավների արդյունավետ օգտագործումն ապահովող միջոցառումների ծրագրին հավանություն տալու մասին» պահանջների ապահովմամբ:  «Հայաստանի Հանրապետության կառավարության 2002 թվականի ապրիլի 20-ի N 438 որոշմամբ հաստատված կարգի 109-րդ կետով նախատեսված դրույթը բացառում է պատմամշակութային հուշարձանները զբոսաշրջային նպատակներով օգտագործման հանձնելու համար պայմանագրի կնքման և վարձավճարի տրամադրման դեպքերը, ինչի պատճառով հիշյալ կարգի նշված կետում հարկավոր է կատարել փոփոխություն՝ կետից հանելով «բացառությամբ զբոսաշրջությունը խթանող դեպքերի» բառերը, ինչը արդիական է նաև, քանի որ հուշարձանի վարձակալությամբ օգտագործումը պետք է հնարավորություն ընձեռի եկամուտների հաշվին նպաստելու կամ ապահովելու տվյալ հուշարձանի պահպանության խնդիրների լուծումը: 
2. Ընթացիկ իրավիճակը և խնդիրները
Ներկայում պատմամշակութային հուշարձանների պահպանական գոտիների նախագծերը կազմվում են ազիմուտային համակարգով, ինչը թույլ չի տալիս ապահովել պահպանական գոտիների սահմանների համադրման ճշտությունը կադաստրային քարտեզների, հողաշինարարական սխեմաների սահմանների հետ, քանի որ Հայաստանի Հանրապետությունում 2005 թվականից կիրառվում է WGS-84 կոորդինատային համակարգը:

Միաժամանակ պատմության և մշակույթի անշարժ հուշարձանների ՀՀ Վայոց ձորի  մարզի «Արջի», «Արենի 1 (Թռչունների)», «Մագելանի», «Մոզրովի» և  ՀՀ Արագածոտնի մարզի Աղձք համայնքի «Քարե դռներ» քարանձավների վարձակալությամբ  օգտագործման հանձնելու և մրցույթում հաղթող անձանց հետ համապատասխան պայմանագրեր կնքելու գործընթացը հնարավոր չէ ապահովել, քանի որ «Հայաստանի Հանրապետության կառավարության 2002 թվականի ապրիլի 20-ի  N 438 որոշմամբ հաստատված կարգի 109-րդ կետով բացառվում է այդ գործընթացի իրականացումը:

3. Կարգավորման նպատակը և բնույթը
WGS-84 կոորդինատային համակարգի կիրառմամբ հնարավորություն կընձեռվի պատմամշակութային հուշարձանների հաշվառման փաստաթղթերում և պահպանա​կան գոտիներում առավել ճշգրիտ ամրագրել հուշարձանների գտնվելու վայրը՝ ապահովելով դրանց նույնականացումը գեոդեզիական քարտեզա​գրական նյութերի հետ:

Համակարգի ներդրման համար պահանջվող ֆինանսավորումը կիրակա​նացվի նախարարությանը հատկացվելիք՝ Հայաստանի Հանրապետության պետա​կան բյուջեում յուրաքանչյուր տարվա համար նախատեսված միջոցների, ինչպես նաև Հայաս​տանի Հանրապետության օրենսդրությամբ չարգելված այլ միջոցների հաշվին:

ՀՀ էկոնոմիկայի նախարարության կողմից ստեղծված աշխատանքային խմբի ուսումնասիրության արդյունքում ընտրված քարանձավների զբոսաշրջային նպատակ-ներով վարձակալությամբ օգտագործման հանձնումը և համապատասխան պայմանագրերի կնքումը, որը հնարավորություն կտա նպաստել հուշարձանի պահպանությանն ուղղված միջոցառումներին: 

4. Նախագծի մշակման գործընթացում ներգրավված ինստիտուտները և անձինք
Հայաստանի Հանրապետության կառավարության որոշման նախագիծը մշակվել է Հայաստանի Հանրապետության մշակույթի նախարարությունում:
5. Ակնկալվող արդյունքը
Պատմամշակութային հուշարձանների հաշվառման փաստաթղթերում և պահպանա​կան գոտիներում WGS-84 կոորդինատային համակարգի կիրառում:
Պետության սեփականություն հանդիսացող և չօգտագործվող հուշարձանների զբոսաշրջային նպատակով օգտագործման հանձնումը, մասնավորապես՝ ընտրված ՀՀ Վայոց ձորի  մարզի «Արջի», «Արենի 1 (Թռչունների)», «Մագելանի», «Մոզրովի» և  ՀՀ Արագածոտնի մարզի Աղձք համայնքի «Քարե դռներ» քարանձավների  զբոսաշրջային նպատակներով վարձակալությամբ տրամադրման համար համապատասխան պայմանագրերի կնքումը:

                                                                                  Ա. ԱՄԻՐՅԱՆ
ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ 

ԱՊՐԻԼԻ 20-Ի  N 438 ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ  ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ  ԿԱՏԱՐԵԼՈՒ ԿԱՄ ՆՈՐ ԻՐԱՎԱԿԱՆ ԱԿՏԵՐ  ԸՆԴՈՒՆԵԼՈՒ  ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ
«Հայաստանի Հանրապետության կառավարության 2002 թվականի ապրիլի         20-ի N 438 որոշման մեջ փոփոխություններ կատարելու մասին» Հայաստանի Հանրապետության կառավարության  որոշման ընդունման կապակ​ցու​թյամբ  այլ իրավական ակտերում փոփոխություններ  կատարելու կամ նոր իրավական ակտեր  ընդունելու  անհրաժեշտություն չկա:
                                                            ՏԵՂԵԿԱՆՔ
 «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ 

ԱՊՐԻԼԻ 20-Ի  N 438 ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ  ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2017 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ԵԿԱՄՈՒՏՆԵՐԻ ՆՎԱԶԵՑՄԱՆ ԿԱՄ ԾԱԽՍԵՐԻ ԱՎԵԼԱՑՄԱՆ ՄԱՍԻՆ

	Պետական բյուջեի կամ տեղական ինքնակառավարման մարմինների բյուջեների վրա ազդեցությունը

	Ցուցանիշներ 
	ընթացիկ (№-րդ) տարի
	Հաջորդող 3 տարիները

	
	
	№ +1
	№ +2
	№ +3

	
	Ըստ № - րդ տարվա պետական բյուջեի  


	փոփոխու-թյունը № - րդ տարվա պետական բյուջեի  համեմատ
	Փոփոխու-թյունն ընթացիկ տարվա համեմատ (№) 
	Փոփոխու-թյունն ընթացիկ տարվա համեմատ (№) 
	Փոփոխու-թյունն ընթացիկ տարվա համեմատ (№) 

	1
	2
	3
	4
	5
	6

	1.Եկամուտներ
	0
	0
	0
	0
	0

	1.1. պետական բյուջեի եկամուտներ 
	0
	0
	0
	0
	0

	1.2. ՏԻՄ եկամուտներ 
	0
	0
	0
	0
	0

	2. Ծախսեր
	0
	0
	0
	0
	0

	2.1. պետական բյուջեի ծախսեր
	0
	0
	0
	0
	0

	 2.2. ՏԻՄ բյուջեի ծախսեր 
	0
	0
	0
	0
	0

	3. Ֆիսկալ ազդեցության գնահատական
	0
	0
	0
	0
	0

	3.1. պետական բյուջե 
	0
	0
	0
	0
	0

	3.2. ՏԻՄ բյուջե 
	0
	0
	0
	0
	0

	4. Եկամուտների և ծախսերի հաշվարկների մանրամասն ներկայացում (անհրաժեշտության դեպքում կարող է ներկայացվել հավելվածի տեսքով): 
	

	4.1. Եկամուտների գնահատում
	

	4.2. Ծախսերի գնահատում 

